ԱՄՓՈՓԱԹԵՐԹ
«ՍՏՈՐԵՐԿՐՅԱ ՀԱՆՔԱՅԻՆ ՋՐԵՐԻ ԱՐԴՅՈՒՆԱՀԱՆՎԱԾ ՊԱՇԱՐՆԵՐԻ ԵՎ ԱՐՏԱԴՐՎԱԾ ԱԾԽԱԹԹՈՒ ԳԱԶԻ ՀԱՇՎԱՌՄԱՆ ՆՊԱՏԱԿՈՎ ՋՐԱՀԱՇՎԻՉ (ՋՐԱՉԱՓԻՉ) ՍԱՐՔԵՐԻ, ԳԱԶԱՉԱՓԵՐԻ ՏԵՂԱԴՐՄԱՆ ԵՎ ԿՆՔՄԱՆ, ՍՏՈՐԵՐԿՐՅԱ ՀԱՆՔԱՅԻՆ ՋՐԵՐԻ ԱՐԴՅՈՒՆԱՀԱՆՎԱԾ ՊԱՇԱՐՆԵՐԻ ԵՎ ԱՐՏԱԴՐՎԱԾ ԱԾԽԱԹԹՈՒ ԳԱԶԻ ԾԱՎԱԼՆԵՐԻ ՎԵՐԱԲԵՐՅԱԼ ՏՎՅԱԼՆԵՐԻ ԱՐՁԱՆԱԳՐՄԱՆ ԿԱՐԳԵՐԸ ԵՎ ԺԱՄԿԵՏՆԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված
փոփոխությունները

	ՀՀ Էներգետիկ ենթակառուցվածքների և բնական պաշարների նախարարություն 03.03.2017թ.
N01/26.2/1182-17
	Նախագծի N1 հավելվածի 2-րդ կետը հանել,

	Ընդունվել է
	Նախագծի N1 հավելվածի 2-րդ կետը հանվել է: 

	
	հավելվածի 1-ին կետից հետո լրացնել նոր 2-5 կետեր, հետևյալ բովանդակությամբ՝ 
«2. Հանքային ջրերի հանքավայրերի  շահագործումը իրականացվում է հորատանցքերի  և աղբյուրների ջրառների միջոցով: 
3. Հորատանցքերով հանքային ջրերի հանքավայրերի շահագործումը, ելնելով հանքավայրի կոնդիցիոն չափորոշիչներից, ջրի ու անջատվող ածխաթթու գազի հարաբերակցությունից և օգտագործման նպատակից կարող է իրականացվել գազանջատիչով (այսուհետ` գազանջատիչ) և առանց գազանջատիչի:
4. Գազանջատիչը տեղադրվում է հորատանցքի մոտ, տեխնոլոգիական գործընթացով պայմանավորված՝ տեխնոլոգիապես հնարավոր ամենամոտ հատվածում: Պետք է բացառվի գազանջատիչից մինչև հորատանցքի բերան ընկած հատվածում, բացի միացման խողովակից, որևէ այլ խողովակի առկայությունը կամ  որևէ այլ խողովակի միացման հնարավորությունը:
5. Հանքային ջրի հորատանցքը կամ աղբյուրը միայն մեկ նպատակով շահագործելիս` ջրօգտագործողն անմիջապես հորատանցքից կամ  աղբյուրի ջրառի խողովակից կամ  գազանջատիչից դուրս եկող ջրախողովակով (այսուհետ` առաջնային խողովակ) արտամղվող հանքային ջրի ծավալը հաշվառում է ջրահաշվիչ (ջրաչափիչ) սարքով (այսուհետ` առաջնային ջրահաշվիչ)`
 1) առաջնային ջրահաշվիչը պետք է տեղադրված լինի առաջնային խողովակի վրա, աղբյուրի ջրառ կառույցից կամ հորատանցքից կամ գազանջատիչից հետո տեխնոլոգիական գործընթացով պայմանավորված` տեխնոլոգիապես հնարավոր այն ամենամոտ հատվածում, որպեսզի հնարավոր լինի չափել առաջնային խողովակով արտամղվող հանքային ջրի ամբողջ ծավալը.
2) աղբյուրի ջրառ կառույցից կամ հորատանցքից կամ գազանջատիչից հետո մինչև առաջնային ջրահաշվիչն ընկած հատվածում պետք է բացառվի առաջնային խողովակին միացված որևէ խողովակի առկայությունը կամ առաջնային խողովակին որևէ խողովակի միացման հնարավորությունը.
3) առաջնային ջրահաշվիչը պետք է տեղադրված լինի առաջնային խողովակի տեսանելի հատվածում և պետք է լինի հասանելի` դրա կնքման և առաջնային խողովակով արտամղված ջրի ծավալների արձանագրման համար:»:
	Ընդունվել է
	Նախագծի համապատասխան կետերով տրվել են առաջարկվող ձևակերպումները:

	
	Նախագծի 3-րդ կետում «2-րդ» թիվը փոխել «5-րդ» թվով
	Ընդունվել է
	Նախագծի 3-րդ կետում «2-րդ» թիվը փոխվել է «5-րդ» թվով:

	ՀՀ տնտեսական զարգացման և ներդրումների նախարարություն 03.03.2017թ.
N 05/11.7/2010-17
	առաջարկություններ և դիտողություններ չկան
	-
	

	ՀՀ ֆինանսների նախարարություն 10.03.2017թ. N01/2-4/4119-17
	առաջարկություններ և դիտողություններ չկան
	-
	

	ՀՀ բնապահպանության նախարարություն 10.03.207թ.
N1/18.1/10525-17
	առաջարկություններ և դիտողություններ չկան
	-
	

	ՀՀ արդարադատության նախարարություն 02.05.2017թ. N01/14/7088-17
	1.Նախագծի վերնագիրն անհրաժեշտ է խմբագրել, մասնավորապես՝ նախագծով նախատեսվում է նաև ուժը կորցրած ճանաչել ՀՀ կառավարության 2009 թվականի հունվարի 22-ի «Ստորերկրյա հանքային ջրերի արդյունահանված պաշարների և արտադրված ածխաթթու գազի հաշվառման նպատակով հաշվիչ (չափիչ) սարքերի տեղադրման ու կնքման կարգը, ստորերկրյա հանքային ջրերի արդյունահանված պաշարների և արտադրված ածխաթթու գազի ծավալների վերաբերյալ տվյալների արձանագրման կարգն ու ժամկետները հաստատելու մասին» N97-Ն որոշումը: Այս կապակցությամբ նախագծի վերնագրում անհրաժեշտ է նախատեսել վերոնշյալ որոշումն ուժը կորցրած ճանաչելու հետ կապված դրույթներ՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի պահանջները, համաձայն որոնց իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին
	Ընդունվել է
	Նախագծի վերնագիրը խմբագրվել է` ՀՀ կառավարության 2009 թվականի հուլիսի 22-ի N97-Ն որոշումն ուժը կորցրած ճանաչելու առումով համապատասխանեցվել է նախագծի բովանդակությանը:

	
	2. Նախագծի 1-ին կետի 1-ին ենթակետով հաստատվող ստորերկրյա հանքային ջրերի արդյունահանված պաշարների և արտադրված ածխաթթու գազի հաշվառման  նպատակով ջրահաշվիչ (ջրաչափիչ) սարքերի, գազաչափերի տեղադրման և կնքման կարգի /այսուհետ՝ կարգ/ 10-րդ կետի համաձայն տեղադրվող (տեղադրված) առաջնային, առանձնացված և տեխնիկական ջրաչափերի և գազաչափերի (այսուհետ` նաև չափման միջոցներ) միացումներն ու չափերը պետք է համապատասխանեն դրանց բնականոն աշխատանքային ռեժիմն ապահովելու համար սահմանված պահանջներին: Այս կապակցությամբ պարզ չեն վերոնշյալ պահանջներին վերաբերող դրույթները և թե ինչ իրավական ակտով են վերջիններս սահմանված:
	Ընդունվել է
	Նախագծի 1-ին հավելվածի 10-րդ կետից հանվել են «դրանց բնականոն աշխատանքային ռեժիմն ապահովելու համար սահմանված պահանջները» բառերը, փոխարինելով տեխնոլոգիական փուլերի առանձնահատկություններին համապատասխանելու դրույթով, ինչն արդեն իսկ նախատեսում է բնականոն աշխատանքային ռեժիմը:

	
	       3. Կարգի 11-րդ կետով նախատեսվում է, որ տեղադրված չափման միջոցները պետք է պարտադիր կնքված լինեն հարկային և համապատասխան լիազոր մարմնի կողմից: Այս կապակցությամբ անհրաժեշտ է հստակ նշել, թե որ մարմինն է լինելու լիազոր: Նույն դիտողությունը վերաբերում է կարգի բոլոր այն կետերին, որտեղ նախատեսված է լիազոր մարմնին վերաբերող դրույթներ: 

	Ընդունվել է
	Հիմք ընդունելով ՀՀ կառավարության 27.04.2017թ. N445-Ն որոշման դրույթները, կարգի 11-րդ կետով սահմանվել է, որ տեղադրված չափման միջոցները պետք է պարտադիր կնքված լինեն հարկային մարմնի և ՀՀ բնապահպանության նախարարության համապատասխան ստորաբաժանման (լիազոր մարմնի) կողմից:

	
	4. Կարգի 15-րդ կետի ենթակետերով նախատեսվում են այն դեպքերը, թե երբ կարող են  կապարակնքման չափման միջոցների կապարադրոշմները պոկվել: Այս կապակցությամբ անհրաժեշտ է հստակեցնել 15-րդ կետի 4-րդ ենթակետի դրույթները, մասնավորապես՝ պարզ չեն այն «այլ նպատակները», որոնցով պայմանավորված կապարադրոշմները կարող են պոկվել: Նույն կետի 5-րդ ենթակետում նույնպես անհրաժեշտ է հստակեցնել «համանման այլ դեպքերում» բառերը:
	Ընդունվել է
	Կարգի 15-րդ կետի 4-րդ ենթակետում նախատեսվել է, որ կապադրոշմները կարող են պոկվել արդյունահանողի նախաձեռնությամբ` տեխնոլոգիական գործընթացով պայմանավորված` վթարների կամ վերամիացումների կամ վերանորոգումների ժամանակ` անկախ նպատակներից:
Նույն կետի 5-րդ ենթակետից հանվել են «համանման այլ դեպքերում» բառերը:

	
	      5. Կարգի 16-րդ կետի 1-ին ենթակետում նախատեսված են իրերը վերցնելու մասին արձանագրություն կազմելու հետ կապված դրույթներ: Այս կապակցությամբ անհրաժեշտ է հստակեցնել, թե խոսքն ինչ «իրերի» մասին է: Այդ առումով գտնում ենք, որ անհրաժեշտ է հստակեցնել տերմինների, բառերի օգտագործումը՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
	Ընդունվել է
	Նախագծից հանվել են իրերը վերցնելու հետ կապված դրույթները, քանի որ դրանք կարգավորված են ՀՀ հարկային և ՀՀ ընդերքի մասին օրենսգրքերով:

	
	      6. Կարգի  16-րդ կետի 2-րդ ենթակետում «ենթակետով» բառն անհրաժեշտ է փոխարինել «ենթակետերով» բառով, իսկ «դեպքում» բառը՝ «դեպքերում» բառով՝ նկատի ունենալով կարգի դրույթները, ինչպես նաև «Իրավական ակտերի մասին» ՀՀ օրենքի 36-րդ հոդվածի պահանջները, մասնավորապես՝ 15-րդ կետում խոսքը երկու ենթակետերի մասին է, որոնցով և նախատեսված են կապարակնքման չափման միջոցների կապարադրոշմների պոկվելու մի շարք դեպքեր:
	Ընդունվել է
	Նախագծում կատարվել են առաջարկվող փոփոխությունները

	
	     7. Նախագծի 1-ին կետի 2-րդ ենթակետով հաստատվող ստորերկրյա հանքային ջրերի արդյունահանված պաշարների և արտադրված ածխաթթու գազի ծավալների վերաբերյալ տվյալների արձանագրման կարգի 5-րդ կետով նախատեսված են դրույթներ, որոնց համաձայն հարկային կամ համապատասխան լիազոր մարմնի պաշտոնատար անձը (անձինք) ջրաչափերի և գազաչափերի տվյալներն արձանագրում են արդյունահանողի ղեկավարի (պաշտոնատար անձի) հետ համատեղ` երեք օրինակից, հարկային կամ համապատասխան լիազոր մարմնի սահմանած ձևի ակտով: Այս կապակցությամբ անհրաժեշտ է նկատի ունենալ ՀՀ Սահմանադրության 6-րդ հոդվածի պահանջները, համաձայն որոնց Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Ելնելով վերոնշյալ պահանջից կարգի հիշյալ կետի դրույթներն անհրաժեշտ է խմբագրել՝ հաշվի առնելով, որ ՀՀ կառավարության որոշմամբ չի կարող հարկային կամ համապատասխան լիազոր մարմնին սահմանած ձևի ակտ ընդունելու լիազորություն տրվել: Այդ առումով հիշյալ դրույթներն անհրաժեշտ է սահմանել սույն նախագծով:
	Ընդունվել է
	Նախագծից հանվել են հարկային կամ լիազոր մարմնի կողմից տվյալների արձանագրման ակտի ձևեր սահմանելու պահանջները: 

	ՀՀ կառավարության աշխատակազմի «Օրենսդրության կարգավորման ազգային կենտրոն» հիմնադրամի առաջարկություններ
	1) չափման միջոցների կապարակնքման, ապակապարակնքման և համապատասխան ակտերի կազմման աշխատանքներն իրականացվեն միայն հարկային մարմնի կողմից, և կատարված աշխատանքների վերաբերյալ հարկային մարմինը ծանուցի ՀՀ բնապահպանության նախարարության համապատասխան ստորաբաժանմանը (լիազոր մարմին)։ Ըստ այդմ՝ առաջարկել է նախագծի հավելված 1-ի համապատասխան կետերի ամբողջական խմբագրված տարբերակներ,
2) ստորերկրյա հանքային ջրերի արդյունահանված պաշարների և արտադրված ածխաթթու գազի ծավալների վերաբերյալ տվյալների արձանագրման աշխատանքներն իրականացվեն միայն հարկային մարմնի կողմից, և իրականացված աշխատանքների արդյունքների վերաբերյալ հարկային մարմինը ծանուցի լիազոր մարմնին: Ըստ այդմ՝ առաջարկել է նախագծի հավելված 2-ի համապատասխան կետերի ամբողջական խմբագրված տարբերակներ:

	Չի ընդունվել
	     1) ՀՀ հարկային օրենսգրքի 201-րդ հոդվածի 1-ին մասի համաձայն` ստորերկրյա հանքային ջրերի արդյունահանման համար բնօգտագործման վճարի բազա է համարվում արդյունահանված հանքային ջրի փաստացի ծավալը՝ հորատանցքից (աղբյուրից) երկրի մակերևույթ դուրս եկած (արտամղված) ջրի ծավալը, ինչպես նաև արտադրված ածխաթթու գազի փաստացի ծավալը:
Օրենսգրքի 203-րդ հոդվածի 1-ին մասի համաձայն` բնօգտագործման վճարի բազայի չափաքանակներ են համարվում ստորերկրյա հանքային ջրերի արդյունահանված (այդ թվում` ածխաթթու գազի արտադրված) պաշարների համար ՀՀ ընդերքի մասին օրենսգրքի համաձայն` հանքարդյունահանման նպատակով կնքված ընդերքօգտագործման պայմանագրով նախատեսված օգտակար հանածոների արդյունահանման ծավալները:
Օրենսգրքի 212-րդ հոդվածի 2-րդ մասի համաձայն` բնօգտագործման վճար վճարողները հանքային ջրերի արդյունահանված պաշարների հաշվառման նպատակով ՀՀ կառավարության սահմանած կարգով տեղադրում են ջրահաշվիչ (ջրաչափիչ) սարքեր և գազաչափեր, որոնք ՀՀ կառավարության սահմանած կարգով ենթակա են կնքման նույն կարգով սահմանված լիազոր պետական մարմինների կողմից:
Օրենսգրքի 216-րդ հոդվածով սահմանված է վերոնշյալ ջրահաշվիչ (ջրաչափիչ) սարքերով և գազաչափերով հաշվառված ծավալների հիման վրա բնօգտագործման վճարի (այդ թվում` բնօգտագործման վճարի օբյեկտ համարվող փաստացի ծավալների հաշվառում չվարելու կամ սահմանված կարգի խախտումներով հաշվառումը վարելու ժամանակահատվածի համար) հաշվարկման կարգը:
2) «Ընդերքի մասին» ՀՀ օրենսգրքի 73-րդ հոդվածի համաձայն` ընդերքի օգտագործման և պահպանության պետական վերահսկողության ուղղություններից է ընդերքօգտագործման վճարների օբյեկտ համարվող փաստացի ծավալների չափաքանակների, վճարների հաշվարկման և հաշվարկ-հաշվետվությունների ներկայացման կարգի ապահովումը, իսկ 74-րդ հոդվածի համաձայն` ընդերքի օգտագործման և պահպանության պետական վերահսկողության իրականացումն ապահովում է լիազոր մարմինը: Օրենսգրքի 76-րդ հոդվածի համաձայն` ընդերքի պետական տեսուչը լիազորված է իրականացված ստուգումների արդյունքներով բնօգտագործման վճարի օբյեկտ համարվող փաստացի ծավալների չափագրման, հաշվարկված և չհաշվարկված ծավալների վերաբերյալ կազմել համապատասխան փաստաթղթեր:
ՀՀ կառավարության 27.04.2017թ. N445-Ն որոշմամբ հաստատված` ՀՀ բնապահպանության նախարարության բնապահպանության և ընդերքի տեսչական մարմնի կանոնադրության 11-րդ կետի համաձայն` տեսչական մարմնի կողմից ՀՀ օրենսդրությամբ սահմանված կարգով վերահսկողության ուղղություններից է` օգտակար հանածոների պաշարների շարժի հաշվառման իրականացման և տեղեկատվության ներկայացման սահմանված պահանջների կատարումը, ինչպես նաև ընդերքօգտագործման վճարների օբյեկտ համարվող փաստացի ծավալների չափաքանակների, վճարների հաշվարկման և հաշվարկ-հաշվետվությունների ներկայացման կարգի ապահովումը,
4) վերոնշյալ կարգավորումներին համապատասխան` բնապահպանության և ընդերքի տեսչական մարմինը հանդիսանում է ստորերկրյա հանքային ջրերի արդյունահանման և արտադրված ածխաթթու գազի փաստացի ծավալների հաշվառման և վճարի օբյեկտ համարվող փաստացի ծավալների չափաքանակների նկատմամբ վերահսկողություն իրականացնող մարմին: ՀՀ հարկային օրենսգրքի 212-րդ հոդվածով  պահանջվում է, որ ՀՀ կառավարության սահմանած կարգով տեղադրված ջրահաշվիչ (ջրաչափիչ) սարքերը և գազաչափերը կնքվեն նույն կարգով սահմանված լիազոր պետական մարմինների կողմից, հետևաբար` չափման միջոցների կապարակնքման, ապակապարակնքման և համապատասխան ակտերի կազմման աշխատանքները միայն հարկային մարմինների կողմից իրականացվելու առաջարկությունն ընդունելի չէ: Նույնը վերաբերում է ստորերկրյա հանքային ջրերի արդյունահանված պաշարների և արտադրված ածխաթթու գազի ծավալների վերաբերյալ տվյալների արձանագրման գործառույթը ևս բացառապես հարկային մարմնին վերապահելու առաջարկությանը: Ընդ որում, հարկ է նկատի ունենալ, որ բնօգտագործման վճարի հաշվարկման բազայի չափաքանակների (սահմանափակումների) ստուգումներ իրականացնելու լիազորություններ հարկային մարմնին վերապահված չեն, հետևաբար` նման ստուգումների ընթացքում հարկային մարմնի կողմից տվյալների արձանագրման առաջարկը չի կարող իրականացվել:

	Ի կատարումն ՀՀ վարչապետի 10.08.2017թ. թիվ 02/24.9/18223-17 հանձնարարականի
ՀՀ բնապահպանության նախարարություն
28.03.2017թ. N1/18.1/11982-17
	ՀՀ կառավարության աշխատակազմի «Օրենսդրության կարգավորման ազգային կենտրոն» հիմնադրամի «Ստորերկրյա հանքային ջրերի արդյունահանված պաշարների և արտադրված ածխաթթու գազի հաշվառման նպատակով ջրահաշվիչ (ջրաչափիչ) սարքեր, գազաչափեր տեղադրելու և կնքելու կարգը, ստորերկրյա հանքային ջրերի արդյունահանված պաշարների և արտադրված ածխաթթու գազի ծավալների վերաբերյալ տվյալներն արձանագրելու կարգն ու ժամկետները սահմանելու մասին» ՀՀ կառավարության որոշման նախագծի վերաբերյալ ներկայացված կարծիքի, առաջարկում եմ, որպեսզի չափման միջոցների կապարակնքման, ապակապարակնքման և համապատասխան ակտերի կազմման աշխատանքներն իրականացվեն հարկային և համապատասխան լիազոր մարմնի կողմից:
	Ընդունվել է ի գիտություն
	

	ՀՀ կառավարության աշխատակազմի իրավաբանական վարչություն


	1. ՀՀ հարկային օրենսգրքի 212-րդ հոդվածի համաձայն` ներկայացված նախագծում անհրաժեշտ է նախատեսել շահագործման և լիազոր մարմիններ սահմանելու վերաբերյալ դրույթներ:
	Ընդունվել է:
	Աշխատանքային կարգով քննարկումների արդյունքում շահագործման դրույթների առումով նպատակահարմար է համարվել նախագծով հղում կատարել ՀՀ հարկային օրենսգրքի 212-րդ հոդվածի 2-րդ մասին:
Լիազոր մարմիններ սահմանելու առումով նախագծի 1-ին հավելվածի 2-րդ կետը լրացվել է հետևյալ բովանդակությամբ նոր նախադասությունով`
«Հայաստանի Հանրապետության հարկային օրենսգրքի 212-րդ հոդվածի 2-րդ մասին համապատասխան` ջրահաշվիչ (ջրաչափիչ) սարքերի և գազաչափերի կնքման համար լիազոր պետական մարմիններ են հանդիսանում հարկային մարմինը և Հայաստանի Հանրապետության բնապահպանության նախարարությունը:»:

	
	2. 2-րդ կետն անհրաժեշտ է հանել և նախատեսել ՀՀ հարկային օրենսգրքի կիրառմամբ պայմանավորված մի շարք որոշումներ ուժը կորցրած ճանաչելու վերաբերյալ ՀՀ կառավարության որոշման ցանկում: 
	Ընդունվել է, 
	Նախագծի 2-րդ կետը հանվել է: Միաժամանակ, խմբագրվել է նախագծի վերնագիրը:

	
	3. 3-րդ կետն առաջարկում ենք շարադրել հետևյալ խմբագրությամբ՝
«3. Սահմանել, որ Հայաստանի Հանրապետության կառավարության 2009 թվականի հունվարի 22-ի N97-Ն որոշմամբ սահմանված կարգով տեղադրված ու կնքված ջրահաշվիչ (ջրաչափիչ) սարքերը, գազաչափերը կարող են շահագործվել առանց վերակնքման:»:
	Ընդունվել է
	Նախագծի 3-րդ կետը շարադրվել է առաջարկվող խմբագրությամբ:

	
	4. «որոշմամբ սահմանված» բառերը մի շարք կետերում անհրաժեշտ է հանել: 
	Ընդունվել է 
	Նախագծում որոշմամբ սահմանված» բառերը հանվել են կամ փոխարինվել «սույն կարգին համապատասխան» և «սույն որոշմանը համապատասխան» բառերով:

	
	5. 2-րդ հավելվածի 4-րդ կետն անհրաժեշտ է խմբագրել, քանի որ այն օրենքի կարգավորման առարկա է:
	Ընդունվել է ի գիտություն
	Աշխատանքային կարգով քննարկումների արդյունքում խմբագրման անհրաժեշտությունը բացակայում է:




